
1985 թ. դեկտեմբերի 10— 15 օրերին Շամ
բ ե ր ո ւմ  (Շվեւցարիա) Ուղղափառ Եկեղեցի
ների երկու ընտանիքների ներկայացուցիչ
ները. բաղում ոչ պաշտոնական բանակցու
թյուններից հետո, առաջին անգամ հավաք
վել էին պաշտոնական էկումենիկ երկխո
սության։ Պաշտոնական աստվածաբանական 
երկխոսությանը մասնակցում էր նաև Մայր 
Աթոռիս դիվանսւպեա գերաշնորհ Տ. "Ներ– 
սես եպս. Պողապսղյանը և Կենտրոնական 
Եվրոպափ հայրապետական պատվիրակ հո
գեշնորհ՛ Տ. Մեսրոպ ծ. վրդ. Գրիգորյանը։

Հանդիպման առաջին մասում շոշափվեցին 
տերմինսւբանական-լեզվաբանական հարցեր, 
որոնք վերաբերում էին երկու ընտանիքնե
րի անվանակոչությանը։

Հետագա խոսակցությունները նվիրված 
էին Աւսրհուսի՝ 1964 թ., Բրիստոլի՝ 1967 թ., 
Ժնևի՝ 1970 թ., և Ադիս Աբեբսւյի՝ 1971 թ. 
նախորդ՝ չորս ոչ պաշտոնական խորհրդակ
ցություններին։ Եզրակացվեց, որ այս ժո– 
ղովների քննարկումները, «համաձայնաբար 
հաստատումները» և աստվածաբանական ու
սումնասիրությունները կարող են օգտակար 
նյութ հայթայթել երկու Եկեղեցիների պաշ
տոնական երկխոսությունների համար։

ժողովը որդեգրեց մեթոդաբանական հա
տուկ ձև։ Կազմվեց վեց աստվածաբաններից 
բաղկացած մի ենթահանձնախումբ, երեք 
հոգի յուրաքանչյուր կողմից, հասարակաց 
թեմաներ նախապատրաստելու հանձնարա
րությամբ։

Հաջորդ հանդիպումների համար, որոնց

նպատակն է լինելու՝ գտնել երկու ընտա
նիքների քրիստոսաբանության և եկեղեցա– 
բանության հասարակաց հիմքերը, ժողովը 
որոշեց հետևյալ գլխավոր նյութերը, 

ա. Տերմինաբանական խնդիրներ, 
բ. ժողովական քրիստոսաբանական բա

նաձևեր, 
գ. Պատմական ազդակներ, 
դ. Քրիստոսաբանական դավանություննե

րի մեկնաբանությունն այսօր։ 
Հանդիպման վերջում ժողովի մասնակից

ները շնորհակալություն հայտնեցին Կ. Պոլ– 
սի էկումենիկ պատրիարքարանին՝ պաշտո
նական երկխոսության հրավերի, ինչպես 
նաև այն սպասարկությունների ու դյուրութ
յունների համար, որոնք ընծայվեցին երկու 
Եկեղեցիների պաշտոնական առաջին հան
դիպման ընթացքում՝ ժնևի Օրթոդոքս կենտ
րոնում։

Երկխոսություններն անցան սիրո և հաս
կացողության եղբայրական մթնո|որտում։

ժնևում գտնվելու օրերին Տ . Ներսես եպս. 
Պոզսւպալւանը, ընդառաջելով ժնևի հայոց 
եկեղեցական վարչության և հոգևոր հովվի 
հրավերին, դեկտեմբերի 15-ին, կիրակի օրը, 
Ս. Հա կոբ Հայրապետի տոնի առթիվ ս. պա
տարագ մատուցեց և քարոզ խոսեց տեղի 
Ս. Հա կոբ եկեղեցում։ Հավարտ ս. պատա
րագի տեղի ունեցավ հոգեհանգստյան արա
րողություն՝ Ժնևի հայոց եկեղեցու բարերար 
հանգուցյալ Հա կոբ Թոփալյսւնի մահվան 
քառասունքի առթիվ։

ԹՂԹԱԿԻՑ


